Plean Gaeilge 

Spriocanna an Naíonra

· Forbairt iomlán an pháiste a chothú sna blianta réamhscoile, i dtimpeallacht ghlan, gheal, shláintiúil.

· Deis a thabhairt don pháiste (gan Ghaeilge) an dara teanga a shealbhú go nádúrtha.

· Cabhrú le páistí atá á dtógáil le Gaeilge oideachas réamhscoile a fháil ina dteanga féin.

Is trí mhodh an tsúgartha agus an luath-thumoideachais a bhaintear amach na haidhmeanna seo. 

An Ghaeilge
Is í an Ghaeilge príomhtheanga an Naíonra. Is í a labhraíonn 
· Stiúrthóirí le Stiúrthóirí eile

· na stiúrthóirí leis na páistí ,
·  le tuismitheoirí/cúramóirí chomh fada agus is féidir.  
· Tá plean dearfach i leith na Gaeilge sa Naíonra 
· Ní chuirtear brú ar aon pháiste Gaeilge a labhairt ach spreagtar iad chun í a úsáid  
An Tumoideachas agus Sealbhú na Gaeilge

Tá tuiscint shoiléir agus taithí ag foireann [ainm an naíonra] ar conas a shealbhaíonn páistí an dara teanga sa Naíonra agus ar na céimeanna éagsúla a bhaineann leis an sealbhú seo. 
1. Éisteacht

2. Focal nó dhó a labhairt

3. Saorchaint

4. Tuiscint
Na hAcmhainní a úsáidtear
Chun cabhrú leis an bpáiste an dara teanga a shealbhú sa naíonra baintear úsáid as:
· Athrá

· Foirmlí

· Rannta agus Amhráin

Ón gcead lá a thagann an páiste isteach sa Naíonra baintear úsáid as frasaí agus foirmlí agus athrá chun iad a chur ag caint as Gaeilge. Gach lá, beannaítear do na páistí agus dá gcuid tuismitheoirí/cúramóirí i nGaeilge nádúrtha. Baintear úsáid as nathanna faoi leith ag amanna faoi leith gach lá:

“Dia duit ar maidin”

“Dia is Muire Duit”

“Go raibh maith agat”
“Fáilte romhat”

“ Slán agus go raibh maith agat”

”Slán libh”
“Slán leat”

Bíonn sprioc frasaí agus sprioc fhocail mar chuid den phlean teanga do gach gníomhaíocht sa Naíonra.  Cuirtear leis na frasaí agus na focail seo de réir mar a shealbhaíonn an páiste agus sprioc Athrá. 
Rannta agus Amhráin

Is acmhainn iontach é an ceol. Is breá le páistí bheith ag ceol agus déanann siad sealbhú ar an teanga tríd na hamhráin agus rannta a fhoghlaim agus bíonn Gaeilge chruinn á sealbhú acu go nádúrtha. 
Baintear úsáid as rannta agus amhráin i nGaeilge amháin.  Tá rann nó amhráin ag baint le gach gníomhaíocht sa Naíonra. Tá dlúthdhioscaí agus ceol Gaeilge ar fáil níos forleithne anois agus cumann foireann an Naíonra amhráin agus rannta iad féin freisin. Ta cúpla amhrán a úsáidtear go rialta. Is minic go ndéanann na páistí dráma beag ag baint úsáide as na hamhráin agus na rannta, agus bíonn deis acu gléasadh suas. (Tá bailiúcháin éadaí agus trealamh ar leith sa Naíonra do na drámaí seo).
Scéalaíocht
Is aoibhinn le páistí scéalaíocht agus tá sí mar chuid lárnach d’obair an Naíonra . Déantar iarracht scéalaíocht a dhéanamh i mbealaí éagsúla ó lá go la . Tá bailiúchán leabhair ar fáil do na páistí sa naíonra ionas gur féidir leo a scéal féin a léamh. 

Pointe suime na maidine
Is ag pointe suime na maidine a dhéantar ábhar agus foclóir ar leith leis na páistí . Dírítear ar ábhar a bhaineann le uimhreacha, dathanna, cruthanna, an aimsir, baill coirp etc leis na páistí ag an am seo den lá. Déantar obair orthu seo ar feadh seachtaine ag an am. Déantar na hábhair seo níos mó ná uair amháin le linn na bliana. Tar éis é a dhéanamh an chéad uair baintear úsáid as gach deis chun ath-treisiú a dhéanamh ar an obair agus an teanga atá foghlamtha ag na páistí le linn na ngníomhaíochtaí. 
Cuirtear plean míosúil le chéile don obair seo. Pléitear an plean seo leis an bhfoireann roimh ré agus bíonn gach ball den fhoireann páirteach sa phlé. Cuirtear plean ar leith le chéile do gach mí/ gach seachtain. Bíonn deis ag gach stiúrthóir thabhairt faoin obair seo agus bíonn plean na seachtaine pléite leis na baill eile foirne. 
Mar aon le gach gné d’obair an naíonra, déantar cinnte go mbíonn an plean seo solúbtha agus paiste-lárnach, mar sin cé go mbíonn an plean ann is iad na páistí a bhíonn á threorú.  
Plean bliana
Cuirtear plean teanga na bliana le chéile bunaithe ar na séasúir. Ciallaíonn sé seo go mbíonn obair an Naíonra i gcomhthéacs an tsaoil mhóir. Ar an mbealach seo bíonn an páiste in ann úsáid a bhaint as an teanga chéanna taobh amuigh den Naíonra is a chloistear taobh istigh ann. Anuas air sin, cinntíonn sé go mbíonn an t-ábhar ábhartha agus gur féidir leis na tuismitheoirí/cúramóirí ath-treisiú a dhéanamh ar obair an Naíonra sa bhaile. 

Mar shampla:

Tá sé ag stealladh báistí

Tá sé fuar

Tá an ghrian ag taitneamh

Féach ar an sneachta
Gníomhaíochtaí 
Bíonn plean teanga ar leith do gach gníomhaíocht sa Naíonra agus bíonn teanga chuí in úsáid.  Bíonn sprioc fhocail nó frasaí ar leith ag baint le gach gníomhaíocht. Baintear úsáid as na foirmlí céanna chomh fada agus is féidir le cinntiú go mbíonn deis ag an bpáiste an teanga chéanna a chloisteáil, a thuiscint agus a shealbhú ar bhonn nádúrtha. Déantar forbairt ar an teanga nó na foirmlí mar chuid bhunúsach den obair. 
Sampla den fhorbairt ar fhoirmlí 
“Cé leis é seo?”

“Cé leis an cóta seo?”

“Cé leis an cóta gorm seo?”

